ურთიერთგაგების მემორანდუმი
დადებული
Vision du Monde/ World Vision საფრანგეთს (შემდგომში „WVF”), რომელსაც წარმოადგენს გენერალური დირექტორი კამილ რამონ დე ბოსკი, და რომლის იურიდიული მისამართია 9 rue Ampère 75017 პარიზი,
სსიპ სოციალური მომსახურების სააგენტოს (შემდგომში " სააგენტო“ ), რომელსაც წარმოადგენს დირექტორი ------- და რომლის იურიდიული მისამართია ------------------------, თბილისი (საფოსტო კოდი), საქართველო.
და
World Vision საქართველოს (შემდგომში “WVG”), რომელსაც წარმოადგენს დირექტორი ეკა ჟვანია, და რომლის იურიდიული მისამართია აღმაშენებლის გამზირი 61, 0102 თბილისი, საქართველო.
შორის 

ევროკავშირის მიერ დაფინანსებული პროექტის განხორციელების მიზნით, რომლის სახელწოდებაა „ბავშვთა დაცვისა და კეთილდღეობის ხელშეწყობა“    და ევროკავშირსა და WVF-ს შორის გაფორმებული ხელშეკრულების DCI-HUM 2018/401-896 პირობების შესაბამისად,
პრეამბულა:
ევროკომისიამ (EC) გრანტი გამოუყო World Vision საფრანგეთს (WVF) პროექტისთვის „ბავშვთა დაცვისა და კეთილდღეობის ხელშეწყობა“ – პროექტის ნომერია DCI-HUM 2018/401-896. პროექტი დაიწყება 2019 წლის 1 თებერვალს და დასრულდება 2022 წლის 31 იანვარს. 
ზემოაღნიშნული პროექტი საქართველოში განხორციელდება. ამ მიზნით WVF ითანამშრომლებს World Vision-საქართველოსთან (WVG) და სააგენტოსთან და საერთო ზედამხედველობას შეასრულებს.
ამ ურთიერთგაგების მემორანდუმის მიზანია WVF-ს, სააგენტოსა და WVG-ს შორის საგრანტო ურთიერთობისა და და ვალდებულებების მართვა საქართველოში პროექტის დაუბრკოლებლად განხორციელების უზრუნველსაყოფად. 
პროექტის პარტნიორები ვალდებულნი არიან ყურადღებით შეისწავლონ ევროკავშირის საპროექტო ხელშეკრულება და დანართები, განსაკუთრებით დანართი II – „ზოგადი პირობები“, რომელშიც დეტალურად არის აღწერილი WVF-ის და მისი პარტნიორების ვალდებულებები და პასუხისმგებლობები. ამ ვალდებულებების დარღვევა ისეთ შედეგებს გამოიწვევს, როგორიცაა გარკვეული თანხების დაბრუნება, ან პროექტის სრული დახურვა. ამიტომ ძალიან მნიშვნელოვანია, რომ ყველა პარტნიორმა იცოდეს "ზოგადი პირობების" შინაარსი და მკაცრად დაიცვას ისინი. WVF-ის სახელით WVG და სააგენტო უზრუნველყოფენ ევროკავშირის პროექტის ხელშეკრულების შინაარსის  ადეკვატურ გაგებას და შესრულებას. 
WV-ის სტრუქტურა წარმოადგენს ეროვნულ წევრ-ორგანიზაციას, რომელიც თანახმაა იმუშაოს ორმხრივ და /ან მრავალმხრივ ურთიერთობებში საერთო მიზნებისა და ღირებულებების მისაღწევად. ამ სტრუქტურის საფუძველზე WV-ის პროგრამები შემუშავდება იმ ქვეყანაში, სადაც WV-ის წევრი ორგანიზაცია არის  რეგისტრირებული. WVG  არის WV-ის რეგისტრირებული წევრი ორგანიზაცია, რომელიც მოქმედებს როგორც არასამთავრობო ორგანიზაცია; დარეგისტრირებულია საქართველოს იუსტიციის სამინისტროში (N 203844251) და ევალება - პროექტის პერსონალის დასაქმების გზით - WVF-ის მიერ/მეშვეობით დაფინანსებული პროექტების ყოველდღიური შესრულება და მართვა. ეს მემორანდუმი ადგენს და გარკვევით აყალიბებს WVF-ის, სააგენტოსა და WVG-ის როლებსა და პასუხისმგებლობეს.
მუხლი I:
განმარტებები
შემდეგ სიტყვებსა და ტერმინებს აქვს შემდეგი მნიშვნელობა:
„WV”:
   

World Vision-ის ქსელი , WV ნებისმიერი  ორგანიზაცია 
„WVF”

Vision du Monde/World Vision საფრანგეთი, რეგისტრირებული საფრანგეთში
“WVG”
World Vision საქართველო, რეგისტრირებული საქართველოში
 SSA ან “სააგენტო”
სსიპ სოციალური მომსახურების სააგენტო, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო  (MoH)
„გრანტი”:            
ზემოაღნიშნული პროექტი, ევროკომისიის მიერ WVF-თვის მინიჭებული 
„ქმედება":          
            გრანტის განხორციელება
„EC”:                    
ევროკომისია (დელეგაცია საქართველოში) 
„MoU”:          
ურთიერთგაგების მემორანდუმი WVF, WVG და სააგენტოს (SSA) შორის  რომელიც  ადგენს და გარკვევით აყალიბებს  ზემოაღნიშნულ მხარეთა როლებს, პასუხისმგებლობებსა და ვალდებულებებს პროექტის განხორციელებასთან მიმართებაში.
„ზოგადი პირობები ”: 
ევროპის თანამეგობრობის მიერ დაფინანსებული საგრანტო პროექტების კონტრაქტებით გათვალისწინებული ზოგადი პირობები  გარე ქმედებებისთვის (MoU, დანართი II ).

მუხლი 2 - დანიშნულება
2.1.   ამ წერილი-შეთანხმების მიზანია სამი მხარის - WVF-ის და მისი ადგილობრივი პარტნიორების - WV-საქართველოსა და სააგენტოს როლებისა და პასუხისმგებლობების ჩამოყალიბება ქმედების განსახორციელებლად, რომლის სახელწოდებაა „ბავშვთა დაცვისა და კეთილდღეობის ხელშეწყობა“   , (შემდგომში „ქმედება“) რომელიც აღწერილია I დანართში   „EC გრანტით დაფინანსებული ქმედების აღწერა“.
2.2     WV-საქართველო გრანტის საკუთარ წილს მიიღებს WVF-ის მეშვეობით  იმ პირობებისა და ვადების შესაბამისად (იხ. მუხლი 6.1 ქვემოთ), რომლებიც განსაზღვრულია ამ ურთიერთგაგების მემორანდუმში, ასევე WVF და EC მიერ ხელმოწერილ კონტრაქტში („ სპეციალური პირობები”) და მის დანართებში, რომლებსაც WV-საქართველო ითვალისწინებს და ეთანხმება. 
2.3     სააგენტო გრანტის საკუთარ წილს მიიღებს WV-საქართველოს მეშვეობით (როგორც მემორანდუმის ბიუჯეტშია ასახული) იმ პირობებისა და ვადების შესაბამისად, რომლებიც განსაზღვრულია ამ მემორანდუმში, ასევე WVF და EC მიერ ხელმოწერილ კონტრაქტში („სპეციალური პირობები”) და მის დანართებში, რომლებსაც სააგენტო და WV-საქართველო ითვალისწინებენ და ეთანხმებიან. 
2.4
სააგენტო ანგარიშვალდებულია WV-საქართველოს  წინაშე. WV-საქართველო წარმოადგენს WVF-ის აღმასრულებელ ორგანოს  და იგი WVF-ს წარუდგენს ანგარიშებს სააგენტოს ანგარიშების და საკუთარი ანგარიშების საფუძველზე. 
2.5
სააგენტო და WV-საქართველო მიიღებენ გრანტის საკუთარ ნაწილს და  ვალდებულებას იღებენ შეასრულონ ქმედება მათი პასუხისმგებლობის ფარგლებში და WVF- თან მჭიდრო თანამშრომლობით.
მუხლი 3 - ქმედების  განხორციელების პერიოდი
3.1
ეს ურთიერთგაგების მემორანდუმი ძალაში შედის მხარეთაგან უკანასკნელის მიერ ხელმოწერის თარიღიდან.
3.2
ქმედების განხორციელება იწყება 2019 წლის 1 თებერვალს ევროკომისიასთან გაფორმებული ხელშეკრულების შესაბამისად. 
3.3
ქმედების განხორციელების პერიოდია 36 თვე. 
3.4
ხელშეკრულების თანახმად ქმედება დამთავრდება 2022 წლის 31 იანვარს. ფაქტობრივი განხორციელება შეიძლება დასრულდეს ამ ვადამდე ერთი თვით ადრე ყველა დაინტერესებული მხარის მიერ გრანტის სათანადოდ დასრულების უზრუნველსაყოფად. ასევე, პროექტი შეიძლება გახანგრძლივდეს ან შეიკვეცოს,  თუ კი ხელშეკრულებაში შესაბამისი ცვლილებები იქნება შეტანილი.
3.5
ქმედების დასრულების შემდეგ სააგენტო და WV-საქართველო კვლავ ხელმისაწვდომი იქნებიან ყველა იმ კითხვასთან დაკავშირებით, რომელიც ქმედებას ეხება სულ ცოტა იმ დრომდე, სანამ ევროკომისია დაამტკიცებს გრანტის შესახებ საბოლოო ანგარიშს და WVF საბოლოო გადახდას მიიღებს. 
მუხლი 4 – სახსრების განაწილება 

4.1
გრანტის საერთო თანხიდან სოციალური მომსახურეობის სააგენტოს წილი შეადგენს 142,460 ევროს.
4.2.
ზემოხსენებული თანხები წარმოადგენს დასაშვები დანახარჯების მაქსიმალურ ოდენობას.
მუხლი 5 – პროგრამის აღწერა 
პროგრამა ამ მემორანდუმის I დანართშია აღწერილი. ქმედების განხორციელებისას გამოსაყენებული მეთოდოლოგია დეტალურად არის აღწერილი სრული განაცხადის დოკუმენტში , დანართი I.  ორივე დოკუმენტის მითითებები სავალდებულო ხასიათისაა WVG და სააგენტოსთვის. ამ ორ დოკუმენტს შორის კონფლიქტის არსებობის შემთხვევაში სააგენტო დროულად აცნობებს WVG-ს, ხოლო WVG-ს ევალება დროულად შეატყობინოს WVF-ს.
მუხლი 6 - დაფინანსების მექანიზმი და გაცვლითი კურსი
6.1     ევროკავშირისგან თანხების მიღების შემდეგ WVF ყოველწლიურად გადაურიცხავს თანხას WVG-ს. WVG სააგენტოს კუთვნილ ნაწილს გადარიცხავს სააგენტოს ანგარიშზე ლარებში გადარიცხვის დღეს არსებული გაცვლითი კურსის შესაბამისად. გაცვლითი კურსის შესახებ ინფორმაცია შეტანილი იქნება ანგარიშში ცნობისთვის. ტრანზაქციისთვის გამოყენებული იქნება თითოეული ვალუტის (ძირითადად ლარი, ევროს გაცვლითი კურსი).
6.2    WVG წრუდგენს WVF-ს  ფულადი ნაკადების კონსოლიდირებულ გეგმებს, რომლებშიც ყოველთვიური დაფინანსების საჭიროებება იქნება ასახული. WVG ყოველთვიურად  გადარიცხავს სააგენტოს ანგარიშზე სააგენტოს თანხებს  დამტკიცებული ფულადი ნაკადების კონსოლიდირებული გეგმების შესაბამისად ყოველთვიური ფინანსური ანგარიშების წარმოდგენის შემდეგ. სააგენტოს ანგარიშზე  დამტკიცებული ფულადი ნაკადების გეგმის საფუძველზე შესრულებული პირველი გადარიცხვა ჩაითვლება საავანსო გადახდად. შემოსავლების დეფიციტის შემთხვევაში WVF, WVG და სააგენტო დაუყოვნებლივ დაიწყებენ მოლაპარაკებას დაფინანსებაზე, პროექტის აქტივობების მოდიფიცირებაზე და ბიუჯეტზე. ფულადი ნაკადების გეგმა შეიძლება განახლდეს წელიწადში ორჯერ საჭიროებების მიხედვით.
6. 3   WVG ისარგებლებს  ასებული  მიმდინარე საბანკო ანგარიშით ქმედების ფარგლებში WVF-სგან დაფინანსების მისაღებად და ამ სახსრების გასაცემად ქმედების მიზნებისთვის და მონიტორინგისთვის. ეს ანგარიშები უპროცენტო იქნება, რადგან სხვაგვარად ეს პროცენტი დაიქვითება ევროკომისიის მიერ მიღებული დაფინანსებიდან. საბანკო რეკვიზიტები WVG ანგარიშისთვის:

ანგარიშის სახელი: 
ზოგადი ანგარიში 


ანგარიშის ნომერი
GE06TB0800000067070024

ანგარიშის ტიპი:
მიმდინერე


ბანკის სახელი:

TBC ბანკი


ფილიალის კოდი:
N/A


Swift კოდი:

TBCBGE22

ვალიტა:


ევრო

6.4    სააგენტო საქართველოში გახსნის ცალკე უპროცენტო საბანკო ანგარიშს (ლარებში) მხოლოდ ქმედების მიზნებისთვის WVF-სგან დაფინანსების მისაღებად WVG-ს მეშვეობით  და შემდგომ ამ სახსრების გასაცემად საქართველოში პროექტის განხორციელების მიზნით. საბანკო რეკვიზიტები სააგენტოს ანგარიშისთვის:
ანგარიშის სახელი: 



ანგარიშის ნომერი


ანგარიშის ტიპი:


ბანკის სახელი:



ფილიალის კოდი:



         Swift კოდი:



6.5
ამ მემორანდუმს თან ერთვის სააგენტოს ბიუჯეტი ევროში გრანტის მთელი პერიოდისთვის და პირველი წლისთვის. 

6.6     სააგენტოსთვის დასაშვებია 15% მოქნილობა ბიუჯეტის  ქვეთავს შორის (მაგ. ადამიანის რესურსები და მგზავრობა)
6.7
წინასწარი დაფინანსებისთვის არასაკმარისი თანხების შემთხვევაში,  WVF და WVG დაუყოვნებლივ დაიწყებენ მოლაპარაკებებს დაფინანსებაზე, პროექტის აქტივობებისა და ბიუჯეტის ცვლილებებზე.
მუხლი 7 – როლები, პასუხისმგებლობები და ვალდებულებები 
7.1  
WVF-ს, როგორც ევროკავშირის ხელშემკვრელ მხარეს, აკისრია საერთო – იურიდიული, ფინანსური და ადმინისტრაციული პასუხისმგებლობა ქმედებასთან დაკავშირებით და ანგარიშვალდებულია ევროკავშირის წინაშე. რაიმე ხარჯისთვის, რომელიც შემდგომში არ დამტკიცდება გარე აუდიტის ჯგუფის მიერ, ან/და დანართებთან შეუსაბამობის გამო ერვორკავშირის მიერ რომელიმე განმახორციელებელი ორგანიზაციის ხარჯების დაუშვებლად გამოცხადების შემთხვევაში, ეს ორგანიზაცია ვალდებულია საკუთარი ძალებით დაფაროს ეს ხარჯები, ხოლო WVF არ აანაზღაურებს მათ. თანხები დაიქვითება საბოლოო გადასახდელი თანხიდან, ან დაუყოვნებლივ დაუბრუნდება WVF-ს.
7.2 სააგენტო დაიქირავებს ქმედების ბიუჯეტში განსაზღვრულ ყველა თანამშრომელს: პროექტის კოორდინატორს, პროექტის ასისტენტს ადმინისტრაციულ და ფინანსურ საკითხებში, საქართველოში ბავშვთა დაცვისა და კეთილდღეობის ხელშეწყობისთვის მიმართულ ღონისძიებათა ერთიანი საკოორდინაციო საბჭოს მდივანს. (დანართი III). WVG დანიშნავს პროექტის მენეჯერს და  პროექტის კოორდინატორს და უზრუნველყოფს დამატებით ოპერატიულ მხარდაჭერას სააგენტოსთვის. 
7.3 გარდა იმისა, რომ WVG-ის პროექტის თანამშრომლები WVF-ის წინაშე არიან ანგარიშვალდებულნი, ისინი ანგარიშს წარუდგენენ ასევე თავიანთ უშუალო მენეჯერს. WVG შეავსებს ყველა ანგარიშს და  WVF-ში გაგზავნის. ამისათვის დიდი მნიშვნელობა აქვს ინფორმაციის ხშირ და გამჭვირვალე ნაკადს და კონსულტაციებს WV-ის ორგანიზაციებს, სააგენტოსა და ქმედების ფარგლებში დაქირავებულ პერსონალს შორის. ეს განსაკუთრებით მნიშვნელოვანია დონორების მოთხოვნებთან გრანტის შესაბამისობისა  და მათი პირობების დაცვის თვალსაზრისით. 
7.4 WVF ვალდებულია პროექტის პერსონალს მიაწოდოს ქმედებისთვის საჭირო სათანადო რესურსები WVF-ის საკონტრაქტო ვალდებულებების შესაბამისად.
7.5 WVF-ის პროგრამის ოფიცერი, ან WVF-ის სხვა პერსონალი (საფრანგეთში) უზრუნველყოფს ხელმძღვანელობასა და ორიენტირებას საკონტრაქტო ვალდებულებებთან დაკავშირებით,  გასცემს რეკომენდაციებს პროექტის პერიოდის განმავლობაში სულ ცოტა წელიწადში ერთხელ განახორციელებს მონიტორინგ ვიზიტს. განხორციელებისას, WVF ხელს შეუწყობს WV- საქართველოს (WVG) შესაძლებლობების განვითარებას (მათ შორის ფინანსურ საკითხებში, მონიტორინგ ვიზიტები და ა.შ.) საჭიროებისამებრ.
7.6 WVF, WV- საქართველო და სააგენტო შეთანხმებულად გაინაწილებენ მონიტორინგის და შეფასების პროცედურების გამოყენების ვალდებულებას, როგორც ეს აღწერილია ქმედების I დანართში. 
7.7 WVF, WV- საქართველო და სააგენტო დროულად აცნობებენ ერთმანეთს რაიმე ფაქტორს, რომელმაც შესაძლოა ხელი შეუშალოს ქმედებას, მათ შორის  საკადრო ცვლილებები, საპროექტო გარემოს ცვლილებები, ქვეყანაში არსებული პოლიტიკური ვითარება და ევროკომისიის გადაწყვეტილება, რომელიც ზემოქმედებას იქონიებს ქმედებაზე. 
7.8 იმ შემთხვევაში, თუ საჭირო იქნება აქტივობებში ან გრაფიკში ცვლილების შეტანა, სააგენტო მიმართავს წინასწარი თანხმობის მისაღებად პროექტის მენეჯერს. პროექტის მენეჯერმა წინასწარი თანხმობა უნდა მიიღოს  WVF-სგან, თუ ეს ცვლილებები არსებითია (მაგ., თუ ისინი ზემოქმედებას ახდენენ შეთანხმებულ სამუშაო გეგმაზე). 
7.9 თითოეული პარტნიორისთვის ბიუჯეტის საკუთარი ნაწილი სავალდებულოა და არის ერთმანეთთან კავშირში. არაბიუჯეტირებული ხარჯები არ ანაზღაურდება – ან WVF უკან გაიწვევს მათ წინასწარი დაფინანსების შემთხვევაში. ბიუჯეტის ნებისმიერი ცვლილება წინასწარ უნდა დამტკიცდეს პროექტის მენეჯერის მიერ (საქართველოში) და WVF კოორდინატორის მიერ.
მუხლი 8 – ფინანსური მენეჯმენტი 
8.1. 
WV-საქართველომ და სააგენტომ უნდა უზრუნველყონ კვალიფიცირებული ბუღალტრების მიერ ფინანსური მენეჯმენტის განხორციელება ქმედების ფარგლებში მიღებული და გამოყენებული თანხების დაკავშირებით საქართველოში. 

8.2   WV-საქართველო და სააგენტო შეასრულებენ და აღრიცხავენ ყველა ტრანზაქციას, რომლებიც პროექტის მიზნებისთვის პროექტის ბიუჯეტიდან განხორციელდება. ყველა ტრანზაქციაზე  უნდა არსებობდეს შესაბამისი ფინანსური დოკუმენტაცია, საქართველოს კანონმდებლობის, EC მოთხოვნების („ზოგადი პირობები") და WV შიდა ფინანსური სისტემების მოთხოვნების შესაბამისად. 
8.3   საქართველოს საბანკო ანგარიშზე ყველა ოპერაცია მოითხოვს გარკვეულ ხელმოწერას. სააგენტოსთვის: სააგენტოს დირექტორი და სხვა უფლებამოსილი პირი; WV-საქართველოსთვის: მინიმუმ ორი უფლებამოსილი პირის ხელმოწერა რათა განხორციელდეს  საბანკო გადარიცხვები.
8.4     გამოყენებული იქნება შემდეგი შესყიდვა/ გადახდის პროცედურები :
სააგენტო:

· სააგენტოს პროექტის კოორდინატორი ხელს აწერს შესყიდვის განაცხადს და ამტკიცებს ინვოისს; 

· პროექტის ხარჯები გადახდისთვის დამტკიცდება ხელმოწერის დამოწმების დოკუმენტის შესაბამისად, რომელსაც ამტკიცებს შესაბამისი პირდაპირი მენეჯერი.
· ზემოაღნიშნული ნებართვების საფუძველზე მომზადდება საბანკო გადახდის ვაუჩერი პროექტის შესაბამისი ბუღალტრის მიერ;  
· საბანკო გადახდის ვაუჩერს ხელს აწერს ორი უფლებამოსილი ხელმომწერი.  გადახდის ვაუჩერებს თან უნდა დაერთოს შესყიდვის მოთხოვნები და დედანი ან დასკანერებული ქვითრები, წინააღმდეგ შემთხვევაში ხარჯების გადახდა არ ჩაითვლება ხარჯად.
·  დაშვებული ხარჯები არის ის ხარჯები, რომლებიც პროექტის ბიუჯეტს და აქტივობებს შეესაბამება და პასუხობს ევროკავშირის ზოგადი პირობების და WV-ის შესყიდვების პოლიტიკის და პროცედურების მოთხოვნებს.
WVG
8.5 WVG პროექტის მენეჯერი განიხილავს პროექტის ხარჯებთან დაკავშირებულ ყველა ტრანზაქციას. 
· პროექტის ხარჯები გადახდისთვის სანქცირებული იქნება ხელმოწერის ავტორიზაციის დოკუმენტის შესაბამისად, რომელსაც ამტკიცებს WVG ეროვნული დირექტორი.
· ზემოაღნიშნული ნებართვების საფუძველზე მომზადდება საბანკო გადახდის ვაუჩერი კრედიტორული დავალიანების ოფიცრის მიერ;  
· საბანკო გადახდის ვაუჩერს ხელს აწერს ორი უფლებამოსილი ხელმომწერი.  გადახდის ვაუჩერებს თან უნდა დაერთოს შესყიდვის მოთხოვნები და დედანი ან დასკანერებული ქვითრები, წინააღმდეგ შემთხვევაში ხარჯების გადახდა დაუშვებლად მიიჩნევა. 
· დაშვებული ხარჯები არის ის ხარჯები, რომლებიც პროექტის ბიუჯეტს და აქტივობებს შეესაბამება და პასუხობს EC ზოგად პირობებს და WVG შესყიდვების პოლიტიკის და პროცედურების მოთხოვნებს.
8.6. 
დაგეგმილია, რომ სააგენტო მიიღებს აქტივებს, რომლებიც გათვალისწინებულია ბიუჯეტის მე-3 პუნქტში. სააგენტო ორგანიზებას გაუწევს შესყიდვებს ევროკავშირის შესყიდვის წესებისა და დამტკიცებული ბიუჯეტის შესაბამისად. სააგენტო აქტივებს გამოიყენებს ამ ქმედების განხორციელების მიზნით. WV სთხოვს ევროკავშირს დაამტკიცოს, რომ ქმედების ბოლოს სააგენტო გახდება ამ მოწყობილობის მუდმივი მფლობელი   პროექტის ფინალური ანგარიშის საფუძველზე. ძირითადი საშუალებების გადაცემის საბოლოო სანქცირება გადაწყდება ევროკავშირის მიერ. დამტკიცების შემთხვევაში, WV დაადასტურებს შემოწირულობას.
8.7  WVF-ს აქვს უფლება, განიხილოს პროექტთან დაკავშირებული ყველა ორიგინალი ინვოისი და ნებისმიერ დროს ჰქონდეს წვდომა პროექტის ფინანსურ დოკუმენტებზე. ყველა  დოკუმენტის დედანზე იქნება ბეჭედი „გადახდილია WVG მიერ”.

8.8. 
კარგი კომუნიკაციისა და მჭიდრო მონიტორინგის მიზნით, როგორც კი გაჩდება ბიუჯეტის ცალკეული პუნქტის გადახარჯვის, ან არასაკმარისად ხარჯვის ალბათობა მთელი გრანტის ბიუჯეტთან დაკავშირებით, სააგენტომ უნდა შეატყობინოს WV-საქართველოს არაუგვიანეს კვარტალური ანგარიშის ჩაბარების თარიღისა. ეს არ აყენებს კითხვის ნიშნის ქვეშ გადახარჯვის და დაუხარჯავობის 15% მოქნილობას ბიუჯეტის პუნქტების მიხედვით.
მუხლი 9 – ანგარიშგება
9.1
სააგენტოს პროექტის კოორდინატორი მომდევნო თვის 5 რიცხვში ყოველთვიურ ფინანსურ და ნარატიულ ანგარიშებს წარადგენს აქტივობაზე და შედეგზე ფოკუსირებით. სააგენტოს ყოველთვიურ ფინანსურ აგნარიშს  უნდა დაერთოს ცალკეული დანახარჯების ჩამონათვალი და ყველა თანმხლები დოკუმენტის დედანი. ყოველთვიური ფინანსური ანგარიშების თანმხლებ დოკუმენტაციას (დედანი) ექნება WV-საქართველოს (WVG) ბეჭედი, რომელიც ადასტურებს ანგარიშის მიღებას. თანმხლები დოკუმენტაციის ასლები დარჩება WVG-ში, დედნები კი სააგენტოს დაუბრუნდება. 
9.2    WVG-ს პროექტის მენეჯერი კოორდინაციას გაუწევს პროექტის ყველა ანგარიშს, რომელიც ფოკუსირებულია აქტივობაზე და შედეგზე, ასევე კონსოლიდირებულ ანგარიშებს გაუგზავნის WVF-ს ნარატიული და ფინანსური ანგარიშების ჩათვლით კვარტალში ერთხელ, საანგარიშო პერიოდის დასრულებიდან არაუგვიანეს ერთი თვის განმავლობაში. ეს ანგარიშები შესრულდება ევროკომისიის სტანდარტული ფორმატით, რომელიც წარმოდგენილი იქნება პროექტის სტარტ-აპ სემინარზე. პროექტის ანგარიშებში უნდა შედიოდეს პოტენციური პრობლემები, რისკები, ან წარუმატებლობები და ასახავდეს პროექტის ზემოქმედებას.
9.3
WV-საქართველოს და სააგენტოს პროექტის ბუღალტრები ყველა ზემოხსენებულ ანგარიშში შეიტანენ გრანტის ფარგლებში გაწეულ და დაფინანსებულ ყველა ცალკეულ ხარჯებს საკუთარ ხარჯთაღრიცხვის სისტემაში ცალკეული ხარჯის და არა აკუმულირებული ხარჯის სახით. ცალკეული ხარჯები დოკუმენტირებული უნდა იყოს (Single Voucher) ცალკეული ვაუჩერის ფორმით (WVG-ს მიერ მოწოდებული) ქვითრების დედნებთან ერთად.
9.4
WVG-ს პროექტის მენეჯერი პროექტის გუნდის დახმარებით შეადგენს შუალედურ ანგარიშს და დასკვნით ანგარიშს, როგორც მოთხოვნილია დონორის მიერ "საგრანტო ხელშეკრულების" მე-4 მუხლის და  "ზოგადი პირობების" მუხლი 2(4) B შესაბამისად EC სტანდარტების გამოყენებით.
9.5
WVF განიხილავს და საჭიროების შემთხვევაში ცვლილებებს შეიტანს (ადგილზე პროექტის თანამშრომლებთან კონსულტაციით) საქართველოში მომზადებულ შუალედურ და საბოლოო ანგარიშებში. WVF პასუხისმგებელია ამ ანგარიშების წარდგენისთვის ევროკომისიაში.
9.6
WVF-ის წინასწარი თანხმობის გარეშე სააგენტო და WVG არავითარ შემთხვევაში არ წარუდგენენ წერილობით დოკუმენტაციას ქმედების შესახებ EC-ს.  
9.7
შიდა კვარტალური ანგარიშების, გარე შუალედური და საბოლოო ანგარიშების თარიღები დაზუსტებულია დანართში VI ანგარიშგების გრაფიკი. საჭიროების შემთხვევაში ეს დოკუმენტი განახლდება.
მუხლი 10 – დოკუმენტაცია და ფინანსური შემოწმება
10.1
სააგენტომ და WV-საქართველომ პროექტის დასრულებიდან 7 წლის განმავლობაში უნდა შეინახონ პროექტთან დაკავშირებული ყველა დოკუმენტაცია და მასთან დაკავშირებული ვაუჩერები  (თუ ადგილობრივი კანონმდებლობა არ მოითხოვს უფრო ხანგრძლივად შენახვას). 
10.2
პროექტის განხორციელების ნებისმიერ დროს და საბოლოო ანგარიშის მიღებამდე WVF-ს უფლება აქვს მოითხოვოს ცალკეული ხარჯების სკანირებული დოკუმენტაცია, ან შეამოწმოს პროექტებთან დაკავშირებული WVG-ს და სააგენტოს ფინანსური ფაილები მათ ოფისებში ადგილზე. ამის შესახებ WVG და სააგენტო არანაკლებ 2 კვირით ადრე უნდა იყვნენ ინფორმირებული.
10.3
პროექტის განხორციელების დასასრულს ჩატარდება პროექტის აუდიტი გარე აუდიტორის მიერ (როგორც ეს საგრანტო კონტრაქტშია აღნიშნული), რომელიც არის ნორმატიული აუდიტის საერთაშორისოდ აღიარებული სამეთვალყურეო ორგანოს წევრი. სააგენტო, WVG, და WVF ვალდებული არიან წარუდგინონ ერთმანეთს, ან დანიშნულ აუდიტორებს ქმედების განხორციელებასთან დაკავშირებული ყველა ფინანსური და საოპერაციო ჩანაწერი, ყველა შესაბამისი დოკუმენტი.
10.4
სააგენტომ და WVG-ამ უნდა  უზრუნველყონ ადგილზე წვდომა საკუთარ ანგარიშებზე დელეგაციის და ევროკომისიის აუდიტორთა სასამართლოს მიერ დანიშნული დამკვირვებლების ან ზედამხედველებისთვის. სააგენტომ და WV-საქართველომ ხელმისაწვდომი უნდა  გახადონ ზემოაღნიშნული კონტროლის განმახორციელებელი ორგანოებისათვის  ყველა სხვა ფინანსური დოკუმენტაცია და დამხმარე დოკუმენტები, რომლებიც ეხება ევროკომისიის მიერ დაფინანსებულ ოპერაციებს.
მუხლი 11 – თანამშრომლობა და კოორდინაცია 
11.1 
სააგენტო, WVG და WVF დაუყოვნებლივ აცნობებენ ერთმანეთს პროექტთან დაკავშირებით ევროკომისიისგან მიღებული კომუნიკაციის შესახებ. 
11.2

პროექტის საკითხებზე დონორთან შეხვედრის შესახებ, რომელზეც რომელიმე მხარე იქნება დაპატიჟებული, სააგენტო,  WVG და WVF წინასწარ შეატყობინებენ ერთმანეთს; დამსწრე მხარემ მეორე მხარეს უნდა აცნობოს ამ შეხვედრის შედეგი. საჭიროების შემთხვევაში მხარეები თანხმდებიან და ასეთ შეხვედრებზე შესაბამის წარმომადგენლობას გზავნიან. სააგენტომ და WVG-ამ სასურველია  მონაწილეობა მრგვალ მაგიდაში და ევროკომისიის დელეგაციის მიერ ორგანიზებულ პროექტთან დაკავშირებულ რეგულარულ სემინარებში.
11.3
პროექტის მენეჯმენტი, WVG, WVF და სააგენტო ერთობლივი პარტნიორობის სულისკვეთებით ითანამშრომლებენ და იმუშავებენ. პროექტის მენეჯმენტი, WVG, WVF და სააგენტო  ითანამშრომლებენ პროექტის განხორციელებაზე, უზრუნველყოფენ პროექტის მიზნების მიღწევას ევროკომისიის მოთხოვნების შესაბამისად. 
მუხლი 12 – საკონტაქტო მისამართები 

ამ ურთიერთგაგების მემორანდუმთან დაკავშირებული კომუნიკაციები უნდა შესრულდეს წერილობით, ქმედების ნომრის და სახელწოდების მითითებით და გაიგზავნოს შემდეგ მისამართებზე:
WVF-თვის:
Vision du Monde

9 rue Ampère 75017 Paris

Phone: +33 1 49 49 05 76

Email: alexandra.fouilloux@wveu.org
WV-საქართველოსთვის:
World Vision საქართველო
აღმაშენებლის გამზირი 61, 

0102 თბილისი, საქართველო
ტელ.: +995 32 2157515
ელ.ფოსტა: louise.makarova@wvi.org
SSA:

მუხლი 13 – ადგილზე ვიზიტი 

13.1 
WV-საქართველო გამოიყენებს ყველა შესაძლო საშუალებას რათა ხელი შეუწყოს ადგილზე WVF-ის მონიტორინგ ვიზიტებს შეტყობინების საფუძველზე. სააგენტოს და WV-საქართველოს ვალდებულებაა პროექტის ტერიტორიაზე ვიზიტების ორგანიზება და საჭიროების შემთხვევაში ნებართვების/ავტორიზაციის მიღება. 

13.2    WVF გამოიყენებს ყველა შესაძლო საშუალებას,  რათა ხელი შეუწყოს ევროკომისიის წარმომადგენლების და გარე აუდიტორის ვიზიტს ოპერაციების ადგილზე. 
მუხლი 14 – დაბეგვრა
14.1
ამ ოპერაციასთან დაკავშირებული საქონლისა და მომსახურების გადასახადები და ფინანსური გადასახდელები ეკვივალენტური ეფექტით, საბაჟო და იმპორტის გადასახდელები (დღგ-ის ჩათვლით) არ დაიფარება ევროკომისიის სახსრებით. სააგენტო და WV-საქართველო არ გამოიყენებენ გრანტის სახსრებს ამ გადასახადებისთვის. WVG და სააგენტო ისარგებლებენ ქვეყანაში არსებული დღგ-სგან განთავისუფლების პროცედურით და უზრუნველყოფენ პროექტის ფარგლებში განხორციელებული ტრანზაქციების დღგ-გან განთავსისუფლებას.
მუხლი 15 – თვალსაჩინოება
15.1   ყველა მოწყობილობას და ინვენტარს, რომლებიც ევროკავშირის თანხებით არის შესყიდული ან იჯარით აღებული, მათ შორის მანქანებს, სადაც შესაძლებელია, უნდა ჰქონდეს EC სიმბოლო სულ მცირე იგივე ზომის, როგორიც WV ან სააგენტოს სიმბოლოებია. ერთჯერად მასალებზე ვრცელდება ევროკომისიის დელეგაციის რეკომენდაცია. 

15.2   ქმედებასთან დაკავშირებით განხორციელებული ყველა თვალსაჩინოების აქტივობაზე კოორდინაციას განახორციელებს ევროკომისიის წარმომადგენელი საქართველოში.
მუხლი 16 - დანართები
16.1
ამ სპეციალურ პირობებს თან ერთვის შემდეგი დოკუმენტები, რომლებიც მემორანდუმის განუყოფელ ნაწილს შეადგენენ:
დანართი I: 
სრული განაცხადი
დანართი II:
ზოგადი პირობები, რომლებიც გამოიყენება ევროკომისიის მიერ დაფინანსებული საგრანტო კონტრაქტების გარე ქმედებებისთვის 
დანართი III: 
საგრანტო ბიუჯეტი განხორციელების ყველა წლისთვის და პირველი წლისთვის 
დანართი IV:
ხელშეკრულება EC და WVF- ს შორის (სპეციალური პირობები )
დანართი V: 
ანგარიშგების ვადები
16.2
ამ ურთიერთგაგების მემორანდუმის დებულებებსა და WVF/EC საპროექტო ხელშეკრულების დებულებებს შორის კონფლიქტის შემთხვევაში,  უპირატესობა ყოველთვის მიენიჭება ამ უკანასკნელ ხელშეკრულებას და მის დანართებს.

მუხლი 17 - გადახდის შეჩერება, ან თანხების ანაზღაურების მოთხოვნა 
WVF-ს შეუძლია შეაჩეროს ფულადი სახსრების გაცემა და გაცემული თანხების ანაზღაურება მოითხოვოს, თუ 
SYMBOL 150 \f "Times New Roman" \s 12 \h
შემდგომში გაუქმდება წინამდებარე ხელშეკრულების წინასწარი პირობები 
SYMBOL 150 \f "Times New Roman" \s 12 \h
განხორციელდება ჭარბი გადახდები 
SYMBOL 150 \f "Times New Roman" \s 12 \h
მონაცემები, რომლის მიხედვის დაფინანსება განხორციელდა, არასრული ან არასწორია ,
SYMBOL 150 \f "Times New Roman" \s 12 \h
თანხები არ დაიხარჯა არსებული ხელშეკრულების შესაბამისად, 

SYMBOL 150 \f "Times New Roman" \s 12 \h
გადარიცხული თანხები არ იქნა გამოყენებული დადგენილი პერიოდის განმავლობაში. მომდევნო თანხა მხოლოდ იმ შემთხვევაში გადაირიცხება, თუ დახარჯულია წინა კურსის 80% , 

SYMBOL 150 \f "Times New Roman" \s 12 \h
შეთანხმებულ პერიოდში არ შესრულდა ბუღალტრული აღრიცხვის, ხარჯთაღრიცხვისა და ანგარიშგების ვალდებულებები. 
მუხლი 18 - უკან გაწვევის უფლება
WVF იტოვებს უფლებას გავიდეს ამ მემორანდუმიდან სამომავლო ეფექტით, თუ კი დაასკვნის, რომ პროექტის მიზანი მიუწვდომელია. ასეთ შემთხვევაში WVF დაუყოვნებლივ დაუკავშირდება WVG-ს და სააგენტოს შემდგომ ნაბიჯებზე ინფორმაციის მისაწოდებლად – ანუ, ევროკავშირთან დაკავშირება პროექტის/ ხელშეკრულების შეწყვეტის თაობაზე. ვადა ხელშეკრულების შეწყვეტამდე (და ამ მემორანდუმიდან გამოსვლამდე) განისაზღვრება ევროკავშირთან კოორდინირებული პროცესით. 
მუხლი 19 – კონფიდენციალურობა
მემორანდუმის პერიოდის განმავლობაში, ასევე მისი ამოწურვის შემდეგ WVF, WVG, სააგენტო და პროექტის გუნდმა უნდა დაიცვან ინფორმაციის, მონაცემების და დოკუმენტების მკაცრი კონფიდენციალურობა, რომლებზეც წვდომა აქვთ ან ჰქონდათ ამ მემორანდუმის განხორციელებასთან დაკავშირებით. WVF, WVG, სააგენტომ და პროექტის გუნდმა თავიდან უნდა აიცილონ ნებისმიერი პოლიტიკური ან რელიგიური ქმედება ან განცხადებები, რომლებმაც შესაძლოა საფრთხე შეუქმნას ევროკომისიასა და საქართველოს მთავრობას შორის თანამშრომლობას. ამ თვალსაზრისით რაიმე ფაქტობრივი ან პოტენციური სირთულე უნდა განიხილებოდეს ყველა მხარის მიერ ერთობლივად, ევროკომისიის დელეგაციის ჩათვლით.
მუხლი 20 – დახურვის პროცედურა 
20.1
პროექტის დასრულების შემდეგ სააგენტო (SSA) კონსოლიდირებულ ფინანსურ და ნარატიულ ანგარიშს წარუდგენს WVG-ს. 
20.2     პროექტის დასრულების შემდეგ WVG კონსოლიდირებულ ფინანსურ და ნარატიულ ანგარიშს წარუდგენს WVF-ს. 
20.2
დასრულებული პროექტის აუდიტირების შემდეგ WVF გასცემს დაფინანსების ბოლო ტრანშს, რომელიც არის WVG და სააგენტოს მიერ ბოლო თვეში დახარჯული თანხა.
მემორანდუმი მომზადებულია სამ ცალად WVF, WVG და სოციალური მომსახურების სააგენტოსთვის.   ამ მემორანდუმის ცვლილებები წერილობით უნდა შესრულდეს.
თარიღები და ხელმოწერები:
_______________________________



Camille Romain des Boscs – CEO Vision du Monde/ World Vision France

თარიღი:

_______________________________


ეკა ჟვანია, WV-საქართველო, დირექტორი
თარიღი::

___________________________________


თარიღი::

